
Eremu sanitarioan lan egiten duten emakumezkoak izan dira “Desayunos con salud” saioaren gai nagusia
Saio horretan, profesional mailan igotzeko unean emakumezkoen eta gizonezkoen arteko aukera-berdintasunei buruz eztabaidatu da 
Osteguna, 2010eko martxoaren 4a. Eremu sanitarioan lan egiten duten emakumezkoak “Desayunos con salud” saioaren gai nagusia izan dira, gaur goizean izandakoa Osasun kontseilaria buru zela, María Kutz Peironcely. Gai hori aukeratu da, hurrengo martxoaren 8an, Emakume Langilearen Eguna ospatuko delako, Osasun departamentuko titularrak gogorarazi bezala.

Informazio-emanaldian Foru Erkidegoko eta kanpoko sanitate publikoaren eremu desberdinetan lan egiten duten emakume nafarrak izan dira. Bertan, profesional mailan igotzeko unean aukera-berdintasunari buruz duten ikuspegia eta gizonezkoen aldean antzematen dituzten desberdintasunei buruz jardun dute.
Ia guztiak bat etorri dira adieraztean eremu publikoak aukera-berdintasuna laguntzen duela; izan ere, Administraziorako sarbidea azterketa baten bidezkoa da; hala ere, zailtasunak daude bizitza profesionala eta familiarra uztartzeko, bereziki zuzendaritzako postuetan, oraindik ere, familiaren erantzukizuna, neurri handi baten, gizonezkoena baino, emakumezkoena dela jotzen baita.

Halaber, azpimarratu da, batzuetan emakumeek gizonezkoek baino gehiago aukeratu behar dutela euren bizitza profesionala eta familiarra, edo emakumeek etengabe erakutsi behar dutela merezi izan dutela emandako lana, gizonezkoetan gertatzen ez dena, gaur adierazitakoaren arabera.


Gosarian, besteak beste, ondokoak izan dira: Iruñeko alkatea, Yolanda Barcina, UPNAko Nutrizio eta Bromatologiako katedraduna eta Nafarroako Unibertsitateko Farmazia doktorea; Rosa Aranguren, Balear Uharteetako IHESA programaren arduraduna; Pilar Marco, Donostia Ospitaleko ZIUko arduraduna; Ana Puras, Virgen del Camino Ospitaleko Anatomia Patologikoko Zerbitzuko zuzendaria; Esther Vilá, Nafarroako Ospitaleko Bularreko Kirurgiako Ataleko nagusia; Concha Fernández, Echavacoizeko Osasun Zentroko zuzendaria; Charo Villanueva eta Izaskun Villafranca, San Juan Osasun Zentroko erizaina eta administraria, hurrenez hurren; Elena Martínez, neurologiako mediku egoiliarra, bere promozioko BAMEko 1.a izan zena, edo Patricia Sierrasesúmaga, Medikuntzako 3. Mailako ikaslea.

Nafarroako Osasun Zerbitzuaren langileen artean %74,72 emakumeak dira eta %25,28 gizonak. Hala ere, zuzendaritza-postuei dagokienez, %61,02 gizonak dira eta %30,68 emakumeak (taula osoak erantsitako artxiboan daude).

